
Ներածություն 

 Այս հետազոտական աշխատանքում շեշտը դրվել է  բանավոր և կապակցված խոսքի 

զարգացմանը, որը  շատ  կարևոր է անձի ձևավորման գործընթացում:  Տարրական դպրոցն 

ավարտողը  պետք է   կարողանա սահուն և գրագետ կարդալ՝  հասկանալով կարդացածի  

իմաստը  և պահպանելով  հայերեն  խոսքի  ճիշտ  արտասանությունը: Կարողանա մտքերիը  

տրամաբանորեն  շարադրել և  գրագետ   հայերենով  բանավոր  ազատ  արտահայտվել  

տեսածի, լսածի,  կարդացածի  վերաբերյալ: 

 Բանավոր  խոսքի  զարգացումը  ձևավորում  է  երևակայելու   և  հաղորդակցվելու   

կարողություններ,    հարստացնում է  բառապաշարը  գեղեցիկ   բառերով  ու 

արտահայտչամիջոցներով: 

 Բանավոր  խոսքին վերաբերող  առաջադրանքները  աշակերտներին  ուղորդում  են  

ինքնուրույն պատմել,  նկարագրել,  բնութագրել, կարծիք  հայտնել:  

 Իհարկե ուսուցիչը  կարող է  ընդլայնել  բառերի  շրջանակը, սակայն   չպետք  է  մոռանա 

ծրագրային  պահանջների,  աշակերտների  տարիքային  առանձնա-հատկությունների  և  

լեզվական  կարողությունների  մասին: Իհարկե դասարանում կարող  են լինել   աշակերտներ,  

որոնք   հասկանում են ընթերցած   տեքստի   բովանդակությունը, սակայն  դժվարանում  են  

վերարտադրել, այդ  դեպքում պետք է  տալ  օգնող հարցեր: 

  Անհրաժեշտ է,  հասնել  նրան, որ աշակերտները գիտակցեն, թե   յուրաքանրյուր  

մարդու  կյանքում որքան  կարևոր  է որևէ լուր  հաղորդելու, զրուցելու,  խոսքային շփումներ  

ստեղծելու, որևէ առիթով ջերմ  խոսքեր  ասելու, վեճի  ժամանակ  խոսքով  պաշտպանվելու  

կամ վեճը  խոսքով  վարպետորեն հարթելու  կարողությունները: 

ԲԱՆԱՎՈՐ ԵՎ ԿԱՊԱԿՑՎԱԾ ԽՈՍՔԻ ԶԱՐԳԱՑՈՒՄ 

 

      Խոսքը մտածողության արգասիք է: Որքան զարգացած է մարդու մտածողությունը, այնքան 

գրագետ է կառուցվում նրա խոսքը, և որքան զարգացած է մարդու խոսքը, այնքան զարգացած է 

նրա մտածողությունը: Մարդու միտքն ու խոսքը փոխկապակցված են: Երեխայի խոսքի 

զարգացումը սկսվում է վաղ տարիքում: 

         Երեխաների ամենօրյա գործունեությունն ուղեկցվում է մեծերի և հասակակիցների հետ 

խոսակցական շփմամբ: Այստեղ չափազանց կարևոր է դաստիրակի դերը: Դաստիարակին 

ներկայացվող պահանջներն են: 

Ι պահանջ   Վարել երեխաների հետ բովանդակալից խոսակցություն (հաշվի առնելով 

տարիքային և անհատական հնարավորությունները) և աջակցել դրա հստակ կայացմանը: 

ΙΙ պահանջ    Նրա  խոսքը պետք է օրինակ լինի երեխաների համար՝ թե՛ հնչողության և թե՛    

քերաանական ճշտության իմաստով: Երեխան պետք է ըիրապետի մայրենի լեզվին և 

անընդհատ կատարելագործի: 

 Լուրջ հիմնախնդիր լինելով՝ խոսքի զարգացումը պայմանավորված է մի շարք այլ 

խնդիրների իրագործմամբ: Դրանք են՝ 

 Խոսքի հնչյունային կուլտուրայի դաստիրակում 

 Քրեականական  կառուցվածքի ձևավորում 

 Բառային աշխատանք  

 Կապակցված խոսքի զարգացում 

             Ելնելով     երեխայի    արտահայտվելու   կարողությունից՝   կարող   ենք   դատել   նրա     

խոսքի  

զարգացման  աստիճանի մասին: Դաստիարակը պետք է հասնի այնպիսի իրավիճակի, 

որպեսզի երեխաները դպրոցի նախաշեմին կարողանան լիարժեք հաղորդակցվել միմյանց և 

շրջապատի մարդկանց հետ, կատաչեն ընդհանրացումներ ու եզրահանգումներ:  

 Վաղ տարիքը համարվում է խոսքի  զարգացման առավել արագընթաց զարգացման 

փուլ.  Հստակեցվում է բառերի  արտասանությունը, ակտիվանում է երեխայի բառապաշարը, 

ընդլայնվում են  պատկերացումները շրջապատող  աշխարհի մասին: Այս ամենի լիարժեք 

իրագործման համար  նախադրյալ են ստեղծում  մայրենի լեզվի պարապմունքերը, որոնք  

իրականացվում են ուսուցման  փոխներգործման  մեթոդներով, ինչպես նաև  խաղային, 

դերային, ստվերային և  մատնային  թատրոնների  կիրառման  միջոցով:  Խիստ կարևոր է 

երեխայի  համար  խոսքային զարգացնող  միջավայրի  ստեղծումը.  այն  խթանում  է երեխայի՝  

զրույցի,  երկխոսության  մեջ  մտնելու մղումները, և ընկերների հետ հաղորդակցումը տեղի է 

ունենում  անկաշկանդ ու ինքնաբուխ կերպով: Այս տարիքում  երեխայի միտքը ճկուն է, նա 

կարող է շուտ սովորել:  

  Տարրական դպրոցում յուրաքանչյուր  առարկայի  դասավանդման մեթոդիկան հենվում 

է դիդկտիկայում մշակված ավանդական մեթոդների վրա: Ուսուցման մեթոդներն  

ավանդաբար բաժանվում են երեք խմբի՝ զննական, խոսքային և  գործնական:  

 Զննական մեթոդները տարրական դպրոցում հաճախակի են օգտագործվում, ընդ որում 

կիրառվում է ավելի շատ դիտման մեթոդը: 

 Խոսքային մեթոդները տարրական դպրոցում նույնպես լայն կիրառություն ունեն. 

գեղարվեստական  ստեղծագործությունների ընդերցումնն ու պատմումը, արձակ և 

չափածո ստեղծագործությունների անգիր անելը,  զրույցները, բանավեճերը: 

 Գործնական մեթոդների կիրառումը նպաստում է սովորողների ձեռք բերած 

գիտելիքների կիրառմանը, խոսքային ունակությունների և կարողությունների 

կատարելագործմանը: 

 Տարրական դասարանում կիրառելի են նաև վերարտադրողական և ստեղծագործական 

մեթոդները: 

 Վերարտադրողական մեթոդներից են նկարների դիտումները և դրանց 

բովանդակության  վերարտադրումը, գեղարվեստական ստեղծագործությունների 

ընթերցումը և  պատմումը, տարաբնույթ  նյութերի անգիր ուսուցումը  և խաղ-

բեմականացումները: 

 Ստեղծագործական մեթոդները  նպաստում են կապակցված խոսքային 

արտահայտություններ կառուցելու  կարողության ձևավորմանը: Ստեղծագործական 

մեթոդներից են  ամփոփիչ զրույցները,  ընթերցածի ստեղծագործաբար 

վերարտադրումը, բնագրի ձևափոխված պատմումը, իրադրությունային խաղերը ու 

երկխոսությունը: 

 Կապակցված խոսքին ներկայացվում են հետևյալ պահանջները. 

    ա) խոսելու նյութի մասին գիտելիքների  տեղեկությունների առկայությունը , 

    բ) խոսքի կառուցվածքի պարզությունը, մտքերի հետևողականությունն ու 

հստակությունը,  

    գ) թեմայի բացահայտման  տրամաբանությունը, 

    դ) խոսքի բառամթերքի ճիշտ ընտրությունը և դիպուկությունը, 

    ե) արտահայտչամիջոցների  ճիշտ ընտրությունը, 

    զ) խոսակցի անձի առանձնահատկությունների  հաշվառումն, 

     է )  տվյալ լեզվի  գրական նորմերին համապատասխանությունը: 

  

 

               ΙΙ   դասարանում  բանավոր խոսքի զարգացման համար վառ օրինակ է  ‹‹Ոսկի աշուն›› 

թեման: Այս   թեմատիկայում  աշնան գալուստն նկարագրվում է  գեղեցիկ պատկերներով  ու 

արտահայտություններով, որոնք էլ նպաստում են  երեխայի բանավոր խոսքի  զարգացմանը:  

‹‹Աշուն›› թեմային  շուրջ  խոսելիս՝  աշակերտները պատկերացում կկազմեն  Հայոց աշխարհի 

ոսի աշնան գեղեցիկ պատկերների,   կախարդական գույնների  ու հրաշքների   մասին:   Աշնան 

մասին նյութերում   գեղոցիկ պատկերներով   ու ա արտահայտություններով  նկարագրվում 

են աշնան  գալուստը, տերևների՝  թիթեռների նման  եփներանգ  գունավորելը, թռչունների  

չուն, աշնան  մրգառատ    այգիները,   որոնց   մասին   խոսելիս   զարգանում  և   հարստանում  

է թե՛  բառապաշարը,  թե՛   ստեղծագործական   մտածողությունը  և թե՛   կապակցված  խոսքը: 

              Պետք է  հստակ  իմանան   աշնան ամիսները  և  յուրաքանչյուր  ամսվա  ընթացքում   

բնության   գրկում տեղի ունեցող  փոփոխությունների:  Ինչպե՞ս է  աշնան ամիսներից  

սեպտեմբերը  հպարտանում, որ  իրենով է սկսվում նոր ուսումնական   տարին, իսկ մյուս   

ամիսներին  թռչուններն ու  կենդանիները  նախապատրաստվում  ձմռանը: Այս  ամենը  

ճանաչողական   արժեքներ   կձևավորեն երեխաների մոտ: 

 

 

 

 

‹‹Մտագրոհ››  

մեթոդի նկարագրությունը 

 

    

         Մտքերի  տարափ  կամ մտագրոհ,  խմբային աշխատանքի պարզության, բայց շատ 

արդյունավետ մեթոդ է: Մեթոդի այս տեսակի   անվանում են  մտքերի տարափ, քանի որ 

հաճախ  խրախուսվում են պարզապես ուսումնասիրվող նյութին այս կամ  այն կորպ  առնչվող  

բառեր   թվարկելն ու   գաղափարներն   արտահայտելը:  Շեշտը պետք է դնել   արտահայտվող  

մտքերի  քանակի,  այլ ոչ  թե   որակի  վրա: Պետք է խրախուսել  շատ և  բազմատեսակ  մտքեր   

արտահայտելը:  Մեթոդի  առավելությունն այն է, որ  

 Խթանում է ստեղծագործական մտածողությունը: 

 Հեշտ է   յուրացվում  սովորողների կողմից: 

 Միտքը միտք է ծնում: 

 Խմբովի  կազմվում է   առաջարկների  ավելի լայն  ցանկ,  գաղափարների, քան այն  

կաներ մարդը: 

 Խմբային աշխատանքրի այս  տարբերվում  փոքր է  հավանականությունը, որ որևէ  

արդյունավետ միտք կանտեսվի: 

 Պարզ մեթոդ է, հեշտ է  հասկանալ և հեշտ է  կիրառել: Այն  չի  պահանջում  բարդ 

սարքավորումներ և երկարատև ուսուցում, իսկ  նրա  արդյունքները  կարելի է  

հեշտությամբ  գնահատել: 

       Մտագրոհի  մեթոդը  արդյունավետ է գործածել ցանկացած առարկայի դասի  խթանման  

փուլում,  ինչպես  նաև՝  

 որոշումներ  կայացնելու, 

 կոնկրետ  խնդիր  լուծելու, 

 ստեղծագործական մտածողությունը խթանելու, 

 երևակայությունը զարգացնելու, 

 լսելու  հմտություններ  ձևավորելու, 

 համագործակցային թիմ ձևավորելու, 

 համարձակություն,  ինքնավստահություն ներշնչելու համար: 

          Դասապրոցեսում  մտագրոհի մեթոդը  կիրառվում է մտքերի, գաղափարների, 

տեսակետների  ազատ  և  անսահմանափակ արտահայտման  համար: Այս  մեթոդի   շնորհիվ  

վեր են   հանվում   աշակերտի  նախնական  գիտելիքները,  այն, ինչ  նրանք  գիտեն տվյալ  

թեմայի,  նյութի  վերաբերյալ:  Դասի  վերջում (կշռադատման փուլում),  երբ աշակերտները  

ծանոթացել կամ  յուրացրել են  թեման, անդրադարձ է  կատարվում   մտագևոհի  

արդյունքներին՝   ճշգրտելով,  ուղղելով,   լրացնելով, ամբողջացնելով  նախնական մտքերի ու 

գաղափարների ցանկը: 

 Օրինակ՝   ‹‹Աշուն››   թեման ուսումնասիրելուց առաջ  ուսուցիչը   գրատախտակին 

գրում է ‹‹Աշուն››  բառը:  Այնուհետև  ամեն աշակերտ   ասում է  այդ  բառի  շուրջը  գլխում 

ծագած  առաջին  իսկ միտքը, բառը: Դրանք  գրանցվում են  գրատախտակին  կամ  պաստառին:  

Պաստառը  հարմար է  օգտագործելը, քանի որ  այն կարելի է  պահել  և  թեմայի  ավարտին  

անդրադառնալ  գրառումներին,  նախօրոք   գրածները լրացնել, ամբողջացնել և   վերլուծել 

արդեն  սովորածի  հիման վրա: 

 Այս մեթոդի  կիրառման ընթացքում  վերլուծության անհրաժեշտություն  չկա, քանի որ  

պահանջվում է   սոսկ  նյութին վերաբերվող մտքեր  արտահայտել  և գրանցել: 

 ‹‹Մտագրոհ››  մեթոդի  ընթացքում կարելի է  կիրառել  մտքերի գրանցման այսպիսի  

գծապատկերներ: 

 

 

 

 

 

 

 

 

 

 

 

‹‹Քառաբաժան››  

Աշուն  Աշուն 

Աշուն 



9 
 

մեթոդի նկարագրությունը 

 

  Քառաբաժան  մեթոդ- ուսուցման ժամանակակից մեթոդներից է քառաբաժանը, որի  

հիմնական  էությունը  հետևյալն է, ուսուցիչը  գրատախտակը կամ մակերեսը  բաժանում է  

չորս  մասի,   որտեղ   պետք  է   ամփոփ    ներկայացվեն  ուսուցանվող  նյութի    ելակետային   

հարցադրումներին   առնչվող   բնութագրումների:  Մեթոդական  այս   հնարը  կարելի է   

կիրառել   տարբեր   մոտեցումներով՝   նկատի ունենալով    աշակերտնեի  տարիքային   

առանձնահատկությունները, իմացական  մակարդակը, հետաքրքրությունների   շրջանակը: 

Ցածր  ու  միջին  դասարաններում   կարելի  է  հետաքրքիր    հարցադրումներով, որոնք  

կկազմեն  քառաբաժանի   հատվածի անվանումը,  զարգացնել  աշակերտների  մտահորիզոնը,  

պատկերավոր  մտածողությունը: Ուսուցչի   կողմից  նշված   հարցադրումները   

յուրաքանչյուր աշակերտի  հնարավորություն կտան  յուրովի մտածելու, լսելու, ընկալելու  և 

արտահայտվելու: 

 Այս  մեթոդը  կարելի  է կիրառել  նյութի   ամփոփման  փուլում՝  ավելի   ամբողջացնելու  

համար   ուսումնասիրած  նյութը:  Այսինքն՝   ուսուցիչը  պետք է   ամփոփման փուլում  

հստակեցնի անցած  նյութի  հմնական  գաղափարական արժեքը:  Օրինակ՝  Աշուն  թեման,  

որտեղ   կան     բնության ընդգրկուն   նկարագրություններ՝   գույնզգույն   տերևներ,     

տերևաթափ,  հորդառատ  անձրևներ,   թռչունների   չու,    քամու  սուլոց և   այլն, կարելի է  

հետևյալ հարցումներով դասընթացը ավելի հետաքրքիր  ու արդյունավետ  դարձնել:  

 

Ի՞նչ  ձայներ  էիք  լսում Ի՞նչ  էիք  տեսնում 

Ի՞նչ էիք  զգում Ի՞նչ էիք մտածում  

  

 Այս   հարցումները յուրաքանչյուր  աշակերտի  հնարավորություն   կան յուրովի  

մտածելու, տեսնելու  աշնան  պատկերի   երևակայական   նկարագիրը,  լսելու   յուրօրինակ  

հնչեղություն  ստացող   ձայնային     ելևէջները՝ մեղմ  քամու  սոսափյունը, տերևների   խշշոցը,  

անձրևի  մեղմածոր  ձայնը, քամու   սուլոցը,  առվակների քչքչոցը, ինչպես  նաև   նկատելու   

աշունը  իր  պատկերային  մտածողության   դաշտում: 

 Քառանկյուն գծելուց հետո, ուսուցիչն  առաջարկում է, որ  աշակերտները ևս նույն   

բանն անեն, կամ կարող է ուսուցիչը  բաժանել: Երբ ամեն մեկը ունենում է  քառաբաժանի  

պատկերը, ուսուցիչը  առաջարկում  է  ինքնուրույն  լրացնել այդ աղյուսակը՝  առանց  որևէ  

մեկի հետ խորհրդակցելու: 

 Աղյուսակը լրացնելուց հետո  աշակերտները  կարդում են իրենց գրածները, 

մեկնաբանում, բացատրում, թե ինչ էին  տեսնում, լսում, զգում  կամ մտածում 

ստեղծագործությունը կարդալիս: Աշխատանքը  կատարելիս  անհրաժեշտ է  դասարանում 

ստեղծել  անկեղծություն և  հանդուրժողականության մթնոլորտ: Աշակերտները պետք է  

հստակ  գիտակցեն, որ  յուրաքանչյուր  կարծիք,  տեսանկյուն  արժանի է   հանգանքի, 

ըմբռնողության: 

 Ուսուցիչը  ամփոփում է աշակերտների աշխատանքը, իր սաների օգնությամբ գտնում 

նրանց գրածների ընդհանրությունները, առանձնացնում ինքանատիպ մոտեցումները, զրույց 

սկսում, քննարկում և բանավեճ ծավալում: 

           

  

 

 

 

 

 

 

 

 

 

 

 

‹‹Աշուն››  թեմայի ամփոփումն ΙΙ   դասարանում  

‹‹Մտագրոհ››  և ‹‹Քառաբաժան››  

մեթոդների կիրառմամբ 

 

 Թեման՝  ‹‹Աշուն››   

Նպատակը կամ ուսումնառության ակնկալվող արդյունքները . 

Աշակերտը պետք է իմանա՝  

 արջ, թռչյուն, որդեր, առաջին, մարդիկ, կենդանիներ, միջատ, խշշալ բառերի 

ուղղագրությունը, 

 նոր բառեր և իմաստներ՝ մեղեդի, թռչել, թռիչք, 

 աշնան երեք ամիսները, 

 աշնան այդ ամիսներին բնության գրկում տեղի ունեցող փոփոխությունները: 

 

Կարողություններ և հմտություններ  

Աշակերտը պետք է կարողանա՝ 

 հասկանալով ընթերցել բնագիրը, 

 բնագրից առանձնացնել անհրաժեշտ փաստերը, 

 ճանաչի և ընկալի աշնան գեղեցկությունն ու տեղի ունեցող հրաշք երևույթները, 

 կարողանա բանավոր, կապակցված խոսք ստեղծի  առաջադրվող  պատկերների շուրջ: 

 

 

 

 

 

 

 

Աշուն 

Խթանման փուլ 

Ուս. -  Սիրելի՛  աշակերտներ, ասացե՛ք ինձ, տարին քանի՞ եղանակ ունի: 

Աշ.-   Տարին ունի չորս եղանակ՝ գարուն, ամառ, աշուն, ձմեռ: 

Ուս.-  Այժմ հանելուկի միջոցով գուշակեք թե տարվա ո՞ր եղանակի մասին է խոսքը՝  

 Հանելուկ   -     Երփներանգ գույներ ես սփռում 

      Դաշտին, հանդին ու անտառին: 

       Անձրևը, ցուրտն ու քամին  

      Քշում են տանում  տերևը դեղին :    

        (Աշնանը) 

 Ուս.- Աշունը ի՞նչ կարող է իր հետ բերել … 

 

 

 

 

 

  Ուս.-  ‹‹Աշնան երգը››  բանաստեղծությունը   ներկայացնել դերերով 

         Արփիկ-       Աշու՜ն,  աշու՜ն,  աշու՜ն, 

         Ջերմ գույներով, նախշուն, 

         Ո՞վ է այդպես շռայլ  

         Քեզ գույնզգույն նախշում: 

         Ո՞վ է երանգ ու  փայլ  

                   Քեզ նվիրում,  բախշում: 

 

         Աշուն -        Ինձ ներկել է,  Արփի՛կ, 

         Մեր մայր  Արև - Արփին: 

 

          Արփիկ-       Ողջու՜յն, Արև, 

                              Դու՞  ես  երանգ-երանգ 

                               Ներկում ծառ ու տերև: 

             Արև-         Աշուն է,  ջինջ աշուն, 

                              Արփին  դաշտերն է  նախշում, 

Աշուն  

           Հավքը   չվում է  հետ, 

           Օրը    դար  է  մաշում: 

            Ձորը գորգ է   նախշում,  

           Աշու՜ն է,  ջերմ աշու՜ն: 

 

              Ուս.  -     Այժմ ասացեք, թե  որոնք են աշնան ամիսները: 

     Աշ   -       Աշնան ամիսներին են՝    սեպտեմբեր, հոկտեմբեր, նոյեմբեր: 

               Ուս. -      Այժմ բացենք դասագրքերը  և ընթերցենք: 

 

Դասը ընթերցել՝ 

 շարունակելով 

 ընտրովի 

Ընթերցել այն հատվածը,  որտեղ նշվում է,  թե՝   

 Ինչո՞վ է  հպարտանում սեպտեմբեր ամիսը: 

 Ի՞նչ  փոփոխություններ են   սեպտեմբերին  կատարում բնության գրկում: 

 Ինչո՞վ  է   հպարտանում  հոկտեմբերը: 

 Ինչպե՞ս են կենդանիները   նախապատրաստվում   ձմռանը: 

 Ի՞նչ  էր ասում նոյեմբերը: 

 Ինչու՞   էր   նոյեմբերը  տխուր: 

 

  Բառ.  աշխ.  – թռչուն,  ձագուկ,  մարդիկ, տերև, ոզնի, արջ, միջատ, կենդանիներ, որդեր, 

խշշալ: 

     

              Ուս. -  Բացատրեք՝ թռչուն, թռչել,  թռիչք բառերի իմաստը: 

               Աշ.  -   թռչում են   թռչունները, 

                            Թռիչքի պատրաստվում են մարդիկ ինքնաթիռով: 

                Ուս. -  Ի՞նչ  է  նշանակում   մեղեդի բառը ՝ 

                            ‹‹Ինչպե՜ս  են խշշում  դրանք, ի՜նչ   անուշ  մեղեդի է …›› նախադասության մեջ 

                  Աշ. -   Երաժշտություն 

                   Ուս.-  Այժմ  ունկնդրենք   Վիվալդիի  ‹‹Տարվա եղանակները››   և որոշենք, թե  

յուրաքանչյուր մեղեդին  տարվա որ եղանակն է հիշեցնում: 

               

Իմաստի ընկալում 

 Խմբային աշխատանք  

        Յուրաքանչյուր  խումբ  կներկայացնի, թե  ինչ փոփոխություններ են տեղի ունենում  

աշնան այդ երեք ամիսների ընթացքում՝  գունավորելով ուրվագիծ պատկերները: 

Ι խումբ  

Սեպտեմբեր  

         Աշունը սկսվում է  սեպտեմբեր ամսով: Սեպտեմբերի առաջին օրը բոլոր    

դպրոցականները շտապում են դպրոց:  

          Սեպտեմբերին  այգիներն ու դաշտերը լցվում են բերք ու  բարիքով:  Թռչունները 

հրաժեշտ են տալիս իրենց հարազատ վայրերին և չվում տաք երկրներ, իսկ միջատները ու 

որդերը  թաքնվում են:  Սեպտեմբերին օրերեը  կամաց-կամաց ցրտում են, ցերեկները՝  

կարճանում,  գիշերները՝  երկարում: 

  

 

ΙΙ խումբ  

Հոկտեմբեր 

             Դպրոց 

       Սեպտեմբերին հաջորդում է  հոկտեմբերը: Հոկտեմբերը դաշտ ու անտառ, թուփ ու  ծառ 

վրձինով ներկում է  գույնզգույն: Եթե  հոկտեմբերին անտառ մտնենք, ապա  կլսենք,  թե ինչպես 

են խշշում դեղին, կարմիր, շագանակագույն  տերևները,  երբ քայլենք  դրանց վրայով: Չէ՞  որ  

հոկտեմբերին սկսվում է բերքահավաքը,  ինչպես նաև  տերևաթափը: Մարդիկ ժրաջան 

աշխատում են դաշտերում և այգիներում:  

 

 

ΙΙΙ խումբ 

Կենդանիներ 

         Հոկտեմբերին  կենդանիները  նախապատրաստվում են ձմռանը: Ոզնին, չոր տերևները 

փշոտ մեջքին հավաքած, շտապում է իր  բույնը, որ  փռի հատակին,  որպեսզի  ձագուկները  

չմրսեն: Արջերը և սկյուռիկները  ձմռան պաշար են հավաքում, որպեսզի քուն մտնեն: 

Նապաստակը ամբողջ օրը այս ու այն կողմ է վազում, որ կեր արի, սակայն ինքը կարող կեր 

դառնալ գազանների համար: Այդ է  պատճառը, որ նա փոխում է իր մորթու գույնը, որ դառնա  

աննկատելի՝ ճերմակ: 

            

Ι    խումբ 

Նոյեմբեր 

          Հոկտեմբերին հաջորդում է նոյեմբերը: Արդեն խոր աշուն է: Երկինքը մշտապես 

ամպամած է: Եղանակները ցրտում են,  փչում է  սառը քամին  և  անընդհատ անձրև է մաղում: 

Մարդիկ սկսում են տաք հագնվել, որովհետև շուտով  ձյուն է գալու:  

 

 Կշռադատման փուլ 

Ի՞նչ  ձայներ  էիք  լսում Ի՞նչ  էիք  տեսնում 

Ի՞նչ էիք  զգում Ի՞նչ էիք մտածում  

 

1. Ինչո՞վ էր  հպարտանում սեպտեմբերը: 

2. Ինչո՞վ  էր հպարտանում հոկտեմբերը: 

3. Ինչու՞  էր տխրում նոյեմբերը: 

 

 

 

 

 

 

Եզրակացություն  

  ‹‹Աշուն›› թեման ուսումնասիրելուց  հետո երեխաները վառ պատկերացում կազմեցին 

աշնան ամիսների և յուրաքանչյուր  ամսում բնության գրկում տեղի ունեցող վառ ու ակնհայտ 

փոփոխությունների մասին: Թեման  ուսումնասիրելիս երեխաների մոտ ձևավորվեց 

գեղագիտական ճաշակ, զարգացավ ստեղծագործական երևակայությունը, մտածողությունը, 

կապակցված խոսքը, հարստացավ բառապաշարը՝ պատկերավոր խոսքերով ու 

արտահայտություններով: Այս ամենին խթանման փուլում նպաստեց նաև  ‹‹Մտագրոհ›› 

մեթոդի  կիրառումը, որի ընթացքում  հնչեցին բազմաթիվ կարծիքներ, ներկայացվեցին ազատ 

ու անսահմանափակ մտքեր: Այս մեթոդի առավելություններից է ստեղծագործական խթանը: 

Աշակերտները հեշտ ընկալում են մեթոդի ձևը, ընթացքը, խմբային աշխատանքը: Այն  

զանգացնում է երևակայությունը, ձևավորում է լսելու հմտություններ, ակտիվացնում 

աշակերտներին, ինչպես նաև ինքնավստահություն ներշնչում նրանց: Խմբային մտագրոհի 

ժամանակ բազմաթիվ մտքեր են հնչում : Ուսուցիչը պետք է խրախուսի մտքերի  հոսքը և 

սահմանափակումներ չդնի:  

          Իսկ ամփոփման փուլում արդյունավետ էր ‹‹Քառաբաժան›› մեթոդի կիրառումը: Այն 

նպաստեց ուսուցանվող նյութի առավել խորքային վերլուծությանը,  աշակերտների կողմից 

պատկերավոր, բազմաբնույթ իմացությանը, դասը առավել հետաքրքիր ու բովանդակալից 

դարձնելու: Այս մեթոդի առավելությունն այն էր, որ դասարանում ստեղծվում է անկեղծության  

և հանդուրժողականության  մթնոլորտ: Յուրաքանչյուր կարծիք արժանի է հանգանքի և 

ըմբռնողուկանության: Ուսուցիչը պետք է կարողանա հմտորեն ամփոփել աշխատանքը,  

գտնել ընդհանուր  հնչեցրած համանուն մտքերը, համեմատություններ  անել և սկսել 

քննարկումները: 

